
Петӗр Хусанкай умӗнче пуҫӑма тайса

Ҫамрӑклах хисеплеттӗм сана, 
Ас илмешкӗн кирлех-ши ӑна.
Аван мар пек куҫран калама - ҫунат патӑн эс ман 
чунӑма.

* * *
Ӗмӗрсен ӗмӗтне 
Пурнӑҫа эс кӗртен. 
Эсӗ сывӑ чухне
Вӑйли ҫуккӑ пиртен!
1960

Эп илтетӗп
Эп илтетӗп ялан Хусанкай сассине, 
Пурнӑҫа чӗререн юратма чӗннине.
Эп илтетӗп ҫаплах Хусанкай сассине,
Халӑха ӗҫпеле пулӑшма чӗннине.
Эп илтетӗп ялан Хусанкай сассине, 
Вӑл тӑван чӗлхене пуҫ тайма чӗннине.
Эп илтетӗп ялан Хусанкай сассине, 
Ҫирӗп миршӗн хастар кӗрешме чӗннине.
Эп илтетӗп ҫаплах Хусанкай сассине, 
Ҫӗршыва чун-вартан юратма чӗннине!
1987

Хусанкайпа пӗрле чухне
Ҫӳренӗ, кайнӑ ялсене 
Хусанкайпа пӗрле чухне.



Ялан асра ун сӑввисем, 
Асрах илемлӗ юррисем. 

Манас ҫуках эп ӗмӗрне 
Тӑван поэзин Улӑпне!

1987
                                

               Тӑван поэтӑмӑр Хусанкай
Хусанкай хӑйӗн пӗтӗм вӑйне,
Ҫӑлтӑр пек ҫуталан ӑс-халне,
Пархатарлӑ хӗрӳ пурнӑҫне
Парнелерӗ Чӑваш халӑхне.

Хусанкай тӑван халӑх ятне,
Илертӳллӗ чӗлхе илемне,
Ун сӑваплӑ сӳнми хӑватне
Илсе тухрӗ тенчемӗр умне.

Хусанкай пиллесе хӑварни,
Унӑн хаклӑ асамлӑ парни
Нихӑҫан тухас ҫук асӑмран - 
Тавах уншӑн ӑна чун-вартан!

Хусанкай чунӗпе, ӑсӗпе,
Янаравлӑ сӑвви-юррипе
Юлчӗ пирӗн пин-пин чӗрере,
Юлчӗ пирӗн асра ӗмӗре!


